
Ընթացիկ վիճակը և ընդունման անհրաժեշտությունը.  Համաձայն «Տեղական ինքնակառավարման մասին» ՀՀ օրենքի /այսունետ՝ Օրենք/ 18-րդ հոդվածի 1-ին մասի 42-րդ կետի. 
«Համայնքի ավագանին սույն օրենքով սահմանված կարգով` …. իրականացնում է Հայաստանի Հանրապետության Սահմանադրությամբ և օրենքով սահմանված այլ լիազորություններ»:
«Վարչատարածքային բաժանման մասին» Հայաստանի Հանրապետության օրենքի 2-րդ հավելվածի 2.2-րդ մասի «Արարատի մարզի համայնքներն ու բնակավայրերը» ցանկի 4-րդ կետի համաձայն 2022 թվականի մարտի 27-ին կայացած ՏԻՄ ընտրությունների արդյունքում Արարատի մարզի ք. Վեդի, Լուսաշող, Ուրցաձոր, Սիսավան, Վանաշեն, Եղեգնավան, Նոր Կյանք, Գինեվետ, Տափերական, Ոսկետափ, Այգավան, Նոր Ուղի, Դաշտաքար, Գոռավան, Լուսառատ, Փ. Վեդի, Արալեզ, Շաղափ և Լանջանիստ բնակավայրերը (այսուհետ՝ Բնակավայրեր) վերակազմակերպվել են որպես մեկ համայնք՝ Վեդի կենտրոնով:
«Վեդի համայնքի կոմունալ ծառայություն» համայնքային բյուջետային /այսուհետև՝ հիմնարկ/ ստեղծվել է համայնքի ավագանու 19.12.2002թ.֊ի թիվ 2 որոշման համաձայն, ըստ որի «Վեդու քաղաքային կոմունալ ծառայություն» բյուջետային հիմնարկի ստեղծման նպատակն է եղել Վեդի քաղաքի բնակչության կենսաապահովման խնդիրները լուծելու նպատակով մատուցվող ծառայությունների, շին. մոնտաժային, վերանորոգման և հարդարման, կանաչապատման, բարեկարգման, գերեզմանատների գործունեության կանոնակարգման և նրանց պահպանման աշխատանքների հարկահավաքման աշխատանքների և աբոնենտային վճարների գանձման կազմակերպելը: Մինչև համաւոիրությունների ստեղծումը զբաղվել բազմահարկ շենքերի սպասարկման և դրանց դիմաց վարձավճարների գանձմամբ:
Վեդի համայնքի ավագանու 2022 թվականի հուլիսի 29-ի N 118-Ա որոշմամբ «Վեդու քաղաքային կոմունալ ծառայություն» բյուջետային հիմնարկը վերանվանել է «Վեդի համայնքի կոմունալ ծառայություն» համայնքային բյուջետային հիմնարկի:
Բացի այդ, Վեդի խոշորացված համայնքի կազմում ընդգրկված  Տափերական բնակավայրում, 2021 թվականի հոկտեմբերի 06-ի Տափերական համայնքի ավագանու N 44-Ա  որոշմամբ ստեղծված գործում է ևս մեկ կազմակերպություն կոմունալ ծառայության բնագավառում՝ ներկայումս «Տափերականի կոմունալ սպասարկում և բարեկարգում» համայնքային ոչ առևտրային կազմակերպություն:
Վերը նշված տեսանկյունից, նպատակահարմար է «Տափերականի կոմունալ սպասարկում և բարեկարգում» համայնքային ոչ առևտրային կազմակերպությունը համայնքի ավագանու որոշմամբ վերանվանելու, կանոնադրությունը նոր խմբագրությամբ շարադրելու, գործունեությունը  շարունակելու միջոցով թողնել կոմունալ ծառայության բնագավառում և լուծարային գործընթաց սկսել «Վեդի համայնքի կոմունալ ծառայություն» համայնքային բյուջետային հիմնարկի նկատմամբ:

           
Ակնկալվող արդյունք.

	Որոշման նախագծի ընդունման արդյունքում ակնկալվում է ապահովել Վեդի խոշորացված համայնքի բյուջեի ֆինանսական կայունությունը՝ կոմունալ ծառայությունների բնագավառում:

